
Геннадий Никандрович Волкова 

Тӗрӗксен Турри — Шур Кашкӑр, 
Волков — Кашкӑр йӑхӗнчен. 
Вӑл малашлӑха курасшӑн 
Ваттисен пехилӗнче. 

Аслӑ Елчӗкре ҫуралнӑ 
Ҫак талантлӑ хунн ачи, 
Пурнӑҫа ҫавра ҫурлаллӑ 
Курнӑ мар-и Хуначи. 

Тарӑшнах чӑваш хресченӗ, 
Ӑс ӑсман вӑл Пӑларан: 
Ҫанӑ тавӑрса ӗҫленӗ, 
Тар юхтарнӑ ачаран. 

Утнӑ ӑслӑлӑх этемӗ 
Хӗн пулсан та тӑвалла... 
Тайма пуҫӑм, академик, 
Тав тӑватӑп тӑванла! 

Ҫамрӑксем, юман пек кашлӑр, 
Вёренсе ваттисенчен... 
Тӗрӗксен Турри — Шур Кашкӑр, 
Волков — Кашкӑр йӑхӗнчен. 


